
Námsval 8. - 10. bekkjar
Skólaárið 2012 – 2013
Skólaárið 2012 - 2013 verður skipulagi náms í 8. - 10. bekk Árbæjarskóla þannig háttað að allir nemendur stunda nám í kjarnagreinum og íþróttum.  
Nemendur í 8. bekk eru auk þess í náttúru- og samfélagsfræði og gefst kostur á því að velja sex stundir í frjálsu vali. Af þessum 6 stundum verða nemendur að velja 4 stundir í list- og verkgreinum.
Nemendur í 9. og 10. bekk geta valið á milli fjögurra mismunandi námsbrauta: grunnbrautar, félagsfræðibrautar, náttúrufræðibrautar og félags- og náttúrufræðibrautar. Þetta er í anda aðalnámskrár og eykur möguleika nemenda á því að ráða meiru um hvaða námsgreinar þeir stunda nám í.

Í frjálsu vali verður um blöndun að ræða milli nemenda í 8., 9. og 10. bekk í einstökum námsgreinum. 

Nemendum 10. bekkjar býðst að stunda nám í framhaldsskólaáföngum í ákveðnum námsgreinum.  Undanfari að slíku vali er að nemendur hafi í 9. bekk stundað nám í viðkomandi grein og náð tilskyldum árangri eða að nemandi hafi fengið sérstakt leyfi skólastjórnar.  Framhaldsskólaáfangarnir eru skipulagðir í samvinnu við Fjölbrautaskólann við Ármúla og Borgarholtsskóla. 

Mikilvægt er að nemendur vandi val sitt og séu meðvitaðir um inntak þeirra námsgreina sem þeir velja.  Því er mælt með að nemendur afli sér sem mestra upplýsinga um valgreinarnar og ræði við námsráðgjafa ef um einhver vafaatriði er að ræða. Nemendur verða einnig að skoða vel inntökuskilyrði á brautir framhaldsskóla því ljóst er að hver og einn þarf að marka sér ákveðna stefnu í náminu þegar í 9. bekk. 

Að gefnu tilefni skal nemendum bent á að hver og einn velur sér þá leið í námi sem viðkomandi telur henta sér best.  Varast skal að velja með það í huga að gera eins og besti vinurinn eða vinkonan. Val nemenda hefur áhrif á skipulag komandi skólaárs og því verða breytingar á vali ekki mögulegar eftir að skóli hefst í haust.

Það skal tekið fram að aðstæður geta valdið því að ekki verði unnt að verða við öllum óskum nemenda um fyrsta valáfanga og mun þá næsti kostur verða valinn og síðan koll af kolli.

Skipulegt nám og íþróttaiðkun utan skóla metið sem valgrein
Í lögum um grunnskóla frá 2008 segir: ,,Heimilt er að meta skipulagt nám sem stundað er utan grunnskóla, t.d. við tónlistarskóla, sem hluta af grunnskólanámi samkvæmt nánari útfærslu í aðalnámskrá grunnskóla. Stundi nemandi slíkt nám er viðkomandi sveitarstjórn ekki skylt að standa straum af kostnaði sem af því leiðir þótt námið njóti viðurkenningar í stað skyldunáms. Jafnframt er heimilt að meta tímabundna þátttöku í atvinnulífi, félagslífi, íþróttum eða skipulögðu sjálfboðastarfi sem nám, enda falli það að markmiðum skólastarfs”.
Dæmi um skipulagt nám og íþróttaiðkun sem skólastjórn Árbæjarskóla mun samþykkja að meta til valgreina er: skipulagt tónlistarnám, íþróttaiðkun eins og samkvæmisdans, fótbolti, handbolti, karate, skylmingar, fimleikar og hestaíþróttir. Einnig er samþykkt listnám eins og ballett, myndlist og leiklist.

Hver grein utan skóla jafngildir 2 kennslustundum á viku í vali.  Hver nemandi getur fengið mest metnar 4 kennslustundir á viku stundi hann utan skóla nám / íþróttir í tveimur aðskildum greinum.

Nemendur sem hyggjast fá ofangreint metið þurfa að merkja sérstaklega við það á valblaðinu sínu þegar þeir velja fyrir komandi skólaár.  Síðan þurfa þeir að skila til skrifstofu skólans staðfestingu (sjá eyðublað) frá viðkomandi skóla / íþróttafélagi í síðasta lagi fyrir 10. september 2012.

Staðfesting á námi eða þátttöku í skipulögðu íþróttastarfi utan grunnskóla

Það staðfestist hér með að _______________________________________________________________
kt. ___________________________________________ stundar nám eða íþróttir sem hér segir:

Útfyllist af  kennara/þjálfara

Nám/íþrótt: ___________________________________________________________________________

Tímabil: _____________________________________________________________________________

Samtals fjöldi klukkustunda á viku: ________________________________________________________

Athugasemdir: ________________________________________________________________________

_____________________________________________________________________________________

Undirskrift og stimpill: __________________________________________________________________

Samþykki forráðamanns fyrir því að nám/íþróttaiðkun utan skóla verði metið sem valgrein í Árbæjarskóla

Nafn nemanda: ___________________________________________________ Bekkur: _____________ 

Undirskrift forráðamanns: _______________________________________________________________

Ef breyting verður á námi eða íþróttaiðkun nemanda ber að tilkynna það til Árbæjarskóla þannig að hægt sé að gera ráðstafanir til að fylla upp í lögboðinn kennslustundafjölda viðkomandi.

Afgreiðsla Árbæjarskóla

Fjöldi metinna stunda:  ________________________                Dags.: _____________________

Undirskrift og stimpill: __________________________________________________________

Hver grein utan skóla jafngildir 2 kennslustundum á viku í vali.  Hver nemandi getur fengið mest metnar 4 kennslustundir á viku stundi hann utan skóla nám / íþróttir í tveimur aðskildum greinum.
Námsval 8. bekkjar
Námsgreinar nemenda í 8. bekk skiptast í kjarna og frjálst val.  Í kjarnanum eru  íslenska, stærðfræði, enska, danska, náttúrufræði, samfélagsfræði, íþróttir, sund og umsjónartími. Lífsleiknikennsla fer fram í umsjónartíma og er skipulögð af námsráðgjöfum og umsjónarkennurum. 

Frjálst val, 6 stundir, velja nemendur síðan til viðbótar kjarna þannig að kennslustundafjöldi verður 37 stundir á viku.  Af þessum 6 stundum verða nemendur að velja 4 stundir í list- og verkgreinum.

Námsval 9. bekkjar
Námsgreinar nemenda í 9. bekk skiptast í þrjú svið:  Kjarna, námsbraut og frjálst val.  Í kjarnanum eru íslenska, stærðfræði, enska, danska, íþróttir, sund og umsjónartími. Lífsleiknikennsla fer fram í umsjónartíma og er skipulögð af námsráðgjöfum og umsjónarkennurum. 
Þær námsbrautir sem nemendur geta valið á milli eru: grunnbraut, félagsfræðibraut, náttúrufræðibraut og félags- og náttúrufræðibraut. 
Frjálst val velja nemendur síðan til viðbótar kjarna og námsbrautarvali þannig að kennslustundafjöldi verður 37 stundir á viku.

Námsval 10. bekkjar
Námsgreinar nemenda í 10. bekk skiptast í þrjú svið:  Kjarna, námsbraut og frjálst val.  Í kjarnanum eru  íslenska, stærðfræði, enska, danska, íþróttir, sund, náms- og starfsfræðsla og umsjónartími. Lífsleiknikennsla fer fram í umsjónartíma og er skipulögð af námsráðgjöfum og umsjónarkennurum. 

Þær námsbrautir sem nemendur geta valið á milli eru: grunnbraut, félagsfræðibraut, náttúrufræðibraut og félags- og náttúrufræðibraut. 

Frjálst val velja nemendur síðan til viðbótar kjarna og námsbrautarvali þannig að kennslustundafjöldi verður 37 stundir á viku.

Námsbrautir í 9. og 10. bekk
Námsbrautir
Nemendur í 9. og 10. bekk velja á milli mismunandi námsbrauta. Á heimasíðu skólans má sjá námsáætlanir með markmiðum hverrar greinar.
Grunnbraut

Auk kjarnagreina eru 2 kennslustundir í samfélagsfræði og 2 kennslustundir í náttúrufræði á viku í 9. og 10. bekk. Þessi braut hentar vel nemendum sem stefna á aðrar brautir en félags- eða náttúrufræðibrautir í framhaldsskóla. 
Félagsfræðibraut

Auk kjarnagreina eru 4 kennslustundir í samfélagsfræði og 2 kennslustundir í náttúrufræði á viku í 9. og 10. bekk. Þessi braut hentar vel nemendum sem stefna á félagsfræðibraut í framhaldsskóla. 
Náttúrufræðibraut

Auk kjarnagreina eru 4 kennslustundir í náttúrufræði og 2 kennslustundir í samfélagsfræði á viku í 9. og 10. bekk. Þessi braut hentar vel nemendum sem stefna á náttúrufræðibraut í framhaldsskóla. 
Félags- og náttúrufræðibraut

Auk kjarnagreina eru 4 kennslustundir í samfélagsfræði og 4 kennslustundir í náttúrufræði á viku í 9. og 10. bekk. Þessi braut hentar vel nemendum sem stefna annað hvort á félags- eða náttúrufræðibraut í framhaldsskóla. 

Námsbrautir í 9. og 10. bekk Árbæjarskóla


         Framhaldsskóli
   9. bekkur
                           10. bekkur













Nemandi sem vill breyta áherslum í náminu getur fært sig á milli brauta við upphaf 10. bekkjar. Hann þarf hins vegar að leggja á sig mikla vinnu sé hann að breyta frá grunnbraut yfir á hinar brautirnar til að standa jafnfætis þeim sem völdu þær brautir í 9. bekk. 
Það er því afar mikilvægt að nemendur skilji að með valinu fyrir  9. bekk eru þeir að hafa áhrif á framtíð sína í námi og því er mjög brýnt að vanda valið og leita eftir allri þeirri aðstoð sem stendur til boða áður en valið er.

Frjálst val í 8. - 10. bekk
Tilgangurinn með frjálsu vali er sá að nemendur geti valið sér námsgreinar eftir áhuga og getu. Í frjálsu vali velja nemendur námsgreinar til viðbótar kjarna og námsbrautum og númera val sitt eftir áhugasviði frá 1 til 8. Í frjálsu vali eru fjölmargar mismunandi  námsgreinar og án efa getur hver og einn fundið greinar við sitt hæfi. Flestar námsgreinarnar eru í boði fyrir 8. – 10. bekk. Nokkrar námsgreinar eru eingöngu fyrir 9. og 10. bekk og framhaldsskólaáfangar eru einungis ætlaðir nemendum í 10. bekk.  

Valgreinar í boði fyrir 8. – 10. bekk 
Alfræði – Nema hvað?

Bítlarnir

Bókfærsla 

        
Bútasaumur

Dans

Danskar kvikmyndir og munnleg færni

Enska upprifjun
Grímugerð - Skrautskrift
            Heimanámsaðstoð
            Heimilisfræði

            Horfinn heimur/ hetjur, guðir, goðsagnir
            Hönnun og smíði

Íslenskar glæpasögur

Jarðfræði

Knattspyrna fyrir stráka

Knattspyrna fyrir stelpur 

Kvikmyndasaga

            Leiklist 
            Lestur og lesskilningur
Líkamsrækt
         
Lopapeysan mín

            Málmsmíði
            Mótun 

            Skartgripagerð

            Skák

Skólahreysti

            Slökun

            Smíði fyrir stelpur

            Stærðfræði upprifjun

            Sönglist

            Teiknun og málun

            Textílmennt 

            Tónlist

            Trésmíði

            Tölvur fyrir 8. bekk
 

Valgreinar sem eru eingöngu í boði fyrir 9. og 10. bekk

Enska og kvikmyndir

            Félagsfræði

            Heimspeki
            Lögfræði
            Mynd- og hljóðvinnsla

            Officepakkinn 2010
Skógarval
            Stærðfræði framhald fyrir 9. bekk 
Sund fyrir 9. bekk
Framhaldsskólaáfangar sem eru í boði fyrir 9. og 10. bekk 
             Borgarholtsskóli – Málmiðnaðardeild 

 FRA 1036 – Franska


 SPÆ 1036 - Spænska

 ÞÝS 103 – Þýska


Framhaldsskólaáfangar sem eingöngu eru í boði fyrir 10. bekk 
             ENS  103 – Enska
             STÆ 103 – Stærðfræði

Valgreinar í boði fyrir 8. – 10. bekk 

Alfræði - Nema hvað?
Ef þú hefur áhuga á spurningaleikjum og spurningakeppnum þá er þetta valið fyrir þig! Við skemmtum okkur og skemmtum öðrum í fjörugum leik þar sem þekkingin er í aðalhlutverki.
Markmið

· Að Alfræði sé vettvangur fyrir þá sem hafa áhuga á spurningakeppnum og almennri þekkingu.

· Að veita nemendum tækifæri til þess að kynnast ólíkum viðfangsefnum á fræðandi og skemmtilegan hátt.

· Að gera nemendum kleift að kafa dýpra ofan í eigin áhugasvið og miðla fróðleik til annarra.

· Að nemendur læri að varpa fram spurningum og leita svara við þeim. 

· Að nemendur afli sér þekkingar á sviðum sem ekki eru innan námskrár en er nauðsynleg hverri hugsandi manneskju.

· Að byggja upp öryggi og sterka sjálfsmynd í gegnum þekkingu, árangur og samstarf.

Námsþættir

Spennandi spil og spurningaleikir af öllum toga. Stuttar kynningar um fjölbreytt viðfangsefni.  Heimspeki, mannkynssaga, bókmenntir, listir, náttúruvísindi, dægurmál, tónlist, kvikmyndir, íþróttir, landafræði, Íslandssaga, samtíminn o.fl. 

Kennsluaðferðir

Aðaláherslan er á leiki og spurningakeppnir. Ýtt verður undir heilbrigðan keppnisanda og liðsheld sem lykil að árangri.

Námsmat

Ástundun 50%. Verkefni 50%.

Tímamagn

2 kennslustundir á viku.

Bítlarnir

Farið er yfir sögu þessarar merku hljómsveitar, þróun í laga- og textasmíðum og áhrif  hennar á samfélagið. Skoðaðir verða ýmsir þættir eins og samtímasaga, ferðlög og samskipti innbyrðis og við nánustu samstarfsmenn hljómsveitarmeðlima. 
Markmið 

· Að nemendur kynnist sögu þessarar merku hljómsveitar og hvaða áhrif hún hefur haft á sögu mannkyns og menningu. 

· Að nemendur kynnist tíðarandanum upp úr miðri síðustu öld. 

· Að nemendur geti rýnt í texta hljómsveitarinnar og aukið enskukunnáttu.

· Að nemendur kynnist ferðalögum hljómsveitarinnar og efli landafræðikunnáttu sína og læri um ástandið í þeim löndum sem hún heimsótti.

· Að nemendur skoði fylgifiska frægðarinnar.

· Að nemendur skoði ýmsa tölfræði tengda Bítlunum, svo sem tekjur þeirra, skattaálögur og vinsældir og efli þar með stærðfræðikunnáttu sína.

Námsþættir
Ferill Bítlanna skoðaður, ferðlög, textagerð, lífstíll. Pólitík og saga þeirra landa sem hljómsveitin heimsótti.

Kennsluaðferðir
Notkun myndbanda og DVD, einstaklingsvinna (fyrirlestrar), hópvinna, leitarnám á neti.

Námsgögn  

DVD diskarnir ”The Beatles Anthology” og Saga Bítlanna eftir Ingólf Margeirsson. Ennfremur tónlist Bítlanna og kvikmyndir.

Námsmat  

25% virkni, 75% verkefni.

Tímamagn 

2 kennslustundir á viku.
Bókfærsla

Mikilvægt er að hafa góða reglu á bókhaldi fyrirtækja og heimila svo mögulegt sé að átta sig á stöðu þeirra. Fjallað er um grundvallarhugtök í bókhaldi og nemendum gerð grein fyrir tilgangi bókhalds.
Markmið
· Að nemendur læri helstu undirstöðuatriði almenns bókhalds sem nýtist þeim er hyggja á frekara nám í greininni.

Námsþættir
Aðaláhersla verður lögð á dagbókarfærslur, bankareikninga, lánsform, vexti, höfuðbók, helstu undirbækur t.d. viðskiptamannabók, uppsetningu á efnahags- og rekstrarreikningi, uppgjör og afstemming.

Kennsluaðferðir
Bein kennsla og sjálfstæð vinnubrögð.

Námsgögn
Kennslubók í bókhaldi fyrir grunnskóla og viðeigandi verkefnabók eftir Sigurjón Gunnarsson og ýmis aukaverkefni.

Námsmat
Próf 40% og nemandaeinkunn 60%.

Tímamagn 
2 kennslustundir á viku.

Bútasaumur

Markmið

· Að nemendur kynnist bútasaumi bæði vélsaumuðum og handsaumuðum.

· Að nemendur kynnist skurðartækni og notkun áhalda tengdum bútasaumi. 

· Að nemendur verði sjálfstæðir í vinnubrögðum og byggi ofan á þá þekkingu og færni sem þeir hafa öðlast í textílmennt.

Námsþættir

Bjálkakofi – Kennd grunnaðferð í raðsaumi og nytjahlutur saumaður.

Skurður og nýting efna – Kennt að nota skurðarmottu og skurðarhníf.

Japanskur bútasaumur – Hann byggist á handsaumi og verður saumuð taska eða annar nytjahlutur.

Kennsluaðferðir

Innlögn, einstaklingskennsla og sýnikennsla. Áhersla lögð á sjálfstæð vinnubrögð nemenda og eigin útfærslur með aðstoð kennara.

Námsmat

Ástundun og vinna 50%, verkefni 50%.
Tímamagn

2 kennslustundir á viku.
	Dans


Dans er frábær hreyfing sem eykur sjálfsöryggi, líkamsvitund og stuðlar að tillitssemi í mannlegum samskiptum. Dansinn eflir skilning á hefðum og menningu, bæði eigin þjóðar og annarra. 

Markmið

· Að nemendur öðlist færni og öryggi til þess að nýta sér dansinn sem skemmtun.

Námsþættir

· Að nemendur læri einstaklingsdans.

· Að nemendur læri að búa til dans.

· Að kynna nemendum ýmsa dansstíla.

· Að skoða dansmyndir og dansmyndbönd.

Kennsluaðferðir
Bein kennsla, samvinna.

Námsgögn

Geisladiskar, dansmyndir, dansmyndbönd.

Námsmat
60% nemandaeinkunn, 40% prófseinkunn.

Tímamagn
2 kennslustundir á viku.

Danskar kvikmyndir og munnleg færni.
Danska fyrir þá sem hafa gaman af kvikmyndum og vilja bæta sig í talmáli. Skemmtilegir og afslappandi tímar, þar sem sjón, heyrn og tal eru samþætt á dönsku. 

Markmið
· Að nemendur kynnist danskri tónlist og kvikmyndagerð.

· Að nemendur auki færni sína í hlustun.

· Að nemendur auki orðaforða sinn.

· Að nemendur geti endursagt og rætt um valdar kvikmyndir á dönsku.

· Að nemendur kynnist daglegu máli.

· Að nemendur kynnist danskri menningu.
Námsþættir
Áhorf, hlustun, samtöl, umræður, fyrirlestrar og  kvikmyndagreining.  Horft verður á fjölbreytt úrval kvikmynda og þátta, t.d, unglingamyndir, spennumyndir, teiknimyndir og  rómantískar myndir. Ýmis verkefni um myndirnar og ítarefni fundið á neti og í blöðum. Reynt að sameina kvikmyndaáhorf og talað mál, þ.e. nemendur geri munnlega grein fyrir kvikmyndum eftir áhorf. Áhersla lögð á framburðaræfingar gegnum tónlistartexta. Þá verður þjálfað daglegt mál með samskiptum við danska jafnaldra ásamt því að tala dönsku í tímum. 

Kennsluaðferðir:

Bein kennsla, notkun myndbanda og DVD, einstaklingsvinna (fyrirlestrar), hópvinna, leitarnám á neti, framburðaræfingar og samtalsæfingar. Reynt að sameina kvikmyndir og talað mál í sem víðustum skilningi á skemmtilegum nótum. 

Kennslugögn:

Danskar kvikmyndir og sjónvarpsþættir á DVD, myndbandi eða neti. Einnig samskipti á vef við jafnaldra í Danmörku. 

Námsmat:

Virkni 50%, fyrirlestur 50%.

Tímamagn:

1 kennslustund á viku.
Enska upprifjun

Enska upprifjun er kjörin fyrir þá nemendur sem þurfa að þjálfa undirstöðuatriði í ensku. 

Markmið

· Að aðstoða þá nemendur sem hafa átt í erfiðleikum með að læra ensku.

· Að leggja áherslu á að þjálfa nemendur í  ákveðinni grunnfærni.

· Að auka orðaforða nemenda með lestri, hlustun og ritun.

· Að læra að tala og hlusta á ensku. 

· Að veita aðstoð við heimanám í ensku.                                                                                                                   
Námsþættir
Val viðfangsefna mótast nokkuð af samsetningu og áhugasviði hópsins. Verkefni, sem taka á grunnþáttum tungumálanáms, þ.e. lestur, ritun, hlustun og munnleg færni. Nemendur læra að finna lykilorð í texta.

Kennsluaðferðir
Bein kennsla, sjálfstæð vinna, utanbókarnám, hópvinna, einstaklingsvinna.

Námsgögn
Verkefnablöð, myndbönd, glærur, hljómbönd, orðabækur og tímarit.

Námsmat
Verkefni vetrarins 100%.

Tímamagn 

2 kennslustundir á viku.
Grímugerð - Skrautskrift
Valáfanginn er tvískiptur og verða nemendur í grímugerð á haustönn og í skrautskrift á vorönn.
Grímugerð
Markmið

· Að nemendur kynnist fornri menningu og skoði grímur frá mismunandi þjóðum/menningarheimum. 

· Að nemendur læri að teikna upp eigin hugmyndir, útfæra þær og framkvæma.

· Að nemendur læri ýmsar aðferðir til grímugerðar og geti tileinkað sér aðferð sem hentar þeirra hugmynd best. 

Námsþættir

Nemendur búa til mót af andliti sínu sem er svo fyllt upp í með gifsi. Nemendur vinna saman að því að raða gifsgrisjum á andlitin. Nemendur vinna svo með pappírsmassa til að búa til grímur ofan á gifsandlitið. Einnig kynnast nemendur vinnu með leir en hann er notaður til að móta svipbrigði og annað sem tilheyrir hverri hugmynd grímunnar. Lögð verður áherslu á að þeir fylgi sínum hugmyndum og leyfi hugmyndafluginu að njóta sín.  

Námsgögn

Gifs og gifsgrisjur, vír, net, álpappír, pappír (dagblað og hvítur), veggfóðurslím, þekjulitir, akríllitir, penslar, bækur, myndir og efni af veraldarvefnum.

Kennsluaðferðir

Fjölbreyttar kennsluaðferðir verða notaðar í þessum áfanga t.d. sýnikennsla, fyrirlestrar, einstaklingsmiðuð kennsla o.fl.

Námsmat

Verkefni 75% , ástundun 25%.
Tímamagn

2 kennslustundir á viku á haustönn.

Skrautskrift
Markmið

· Að nemendur læri að meta gildi handskriftar

· Að nemendur þekki nokkrar gerðir leturs

· Að nemendur geti beitt grunnaðferðum í skrautskrifum

· Að nemendur geti sett upp einföld tækifæriskort 

· Að nemendur geti búið til bók og skreytt

Námsþættir
Í skrautskrift verður farið í gegnum sögu leturs, pappírs og skriftar. Nemendur munu læra grunnatriði handskriftar, kynnast nokkrum gerðum hennar og æfa þær. Nemendur læra að skrifa með skrautskriftarpenna og kynnast kortagerð og uppsetningu á þeim. Einnig munu nemendur læra að búa til sína eigin skriftarbók sem þeir nota allan áfangann. 

Námsgögn
Blöð, skrautskriftarpennar (mjór og breiður), tússpenni,  blýantur, strokleður.

Kennsluaðferð

Fjölbreyttar kennsluaðferðir verða notaðar í þessum áfanga t.d. sýnikennsla, fyrirlestrar, einstaklingsmiðuð kennsla o.fl. Lögð verður áhersla á sjálfstæð vinnubrögð nemenda og eigin útfærslur með aðstoð kennara.

Námsmat

Verkefni nemenda og vinna í kennslustundum eru metin, ásamt sjálfstæði í vinnubrögðum. Einnig verður metið hvernig nemendur hafa tileinkað sér vinnubrögð við útfærslu hugmynda sinna og er þá helst leitað eftir þáttum eins og þróun og úrvinnslu hugmynda, frumleika, sjálfstæði, tæknilegri færni og framförum nemenda.

Verkefni 75%, ástundun 25%.
Tímamagn

2 kennslustundir á viku á vorönn.

Heimanámsaðstoð
Hentar vel fyrir nemendur sem þurfa aðstoð við heimanám.
Markmið

· Að veita nemendum aðstoð við heimanám
Námsmat

Ekki er gefið námsmat í þessum valáfanga.
Tímamagn

2 kennslustundir á viku.

Heimilisfræði

Heimilisfræði nýtist vel öllum þeim sem hafa áhuga á fjölbreyttu og vel saman settu fæði. Hún er góður undirbúningur fyrir þá sem munu halda heimili í framtíðinni. 

Markmið

· Að nemendur kynnist mismunandi grunnaðferðum við matargerð og bakstur, bæði hversdags og til hátíðarbrigða.  

· Að nemendur þjálfist í vönduðum vinnubrögðum og frágangi. 

· Að nemendur læri að vinna með mismunandi matvæli á margvíslegan hátt. 

Námsþættir

· Mismunandi aðferðir við:

· bakstur; t.d. gerbakstur, smákökur, tertur og formkökur.

· steikingu á kjöti og fiski, bæði á pönnu og í ofni.

· súpur og pottrétti með kjöti, fiski og baunum.

Þjóðlegir réttir frá ýmsum löndum s.s. ítalskir, austurlenskir og norrænir, verða í brennidepli og ýmislegt fleira eftir því sem áhugi og aðstæður gefa tilefni til.
Kennsluaðferðir

Verklegar æfingar, hópvinna og einstaklingsvinna.

Námsmat

50% vinnueinkunn, 50% verkefni.
Tímamagn

2 kennslustundir á viku.
Horfinn heimur -  hetjur, guðir og goðsagnir

Við ferðumst aftur í tímann inn í horfinn heim guða og goðsagna þar sem leyndardómar verða afhjúpaðir og ljósi varpað á forna þekkingu. 

Markmið 

· Að nemendur upplifi horfinn heim fornra guða, trúarbragða og goðsagna sér til ánægju og skilnings. 

Námsþættir

Uppruni trúarbragða og goðsagna. Grískir, egypskir og rómverskir guðir. Goðsagnir víða að úr heiminum. Guðir Inka, Asteka og Maya. Norræn goðafræði o.fl.
Kennsluaðferðir

Fyrirlestrar, umræður, hópvinna og einstaklingsnám. Mikil áhersla á sjálfstæð vinnubrögð og virkni í tímum.

Námsgögn

Glósur og ljósritað efni. Ýmis konar myndefni, heimildaþættir og kvikmyndir.

Námsmat

Fyrirlestur 20%, verkefni 20%, sjálfsmat 10%, ástundun og virkni 10%, annarpróf 10% Lokaverkefni þar sem nemendur hafa víðtækt val um efni, framsetningu og útfærslu 30%. 

Forkröfur

Nemendur þurfa að hafa góðan skilning á ensku vegna myndefnis og heimildavinnu á Netinu.

Tímamagn

1 kennslustund á viku.

Hönnun og smíði
Smíði þroskar verkfærni og verkkunnáttu og gerir nemandann sjálfstæðan í verki og er góður undirbúningur undir lífið og frekara nám. Smíði  hjálpar einstaklingnum til að meta fallega hluti og hönnun. 

Markmið
· Að nemendur nýti þekkingu sína í hönnun og smíði til að vinna að verkefnum sem þeir hafa áhuga á.

· Að nemendur þjálfi og læri nýja handverksþætti í hönnun og smíði.

· Að nemendur kynnist efnum sem notuð eru í smíðavinnu.

· Að nemendur hanni og útfæri verkefni sín sjálfir.

Námsþættir
Trésmíði, málmsmíði, plastvinna, leðurvinna o.fl. Nemendur byggja ofan á þá þekkingu sem þeir hafa fengið í yngri bekkjum. Haldið verður áfram að þjálfa hina ýmsu handverksþætti og að nemendur tileinki sér sjálfstæð vinnubrögð. Áhersla verður á að nemendur geti útfært hugmyndir sínar í gegnum hönnunarferli.

Námsmat
Ástundun og vinna 50%, verkefni 50%.

Tímamagn
2 kennslustundir á viku.

Íslenskar glæpasögur
Íslenskar glæpasögur njóta sívaxandi vinsælda og hefur glæpasagnaritun staðið með miklum blóma hérlendis undanfarin ár. Í áfanganum verða lesnar íslenskar glæpasögur og nokkrir þekktir íslenskir glæpasöguhöfundar kynntir. Glæpasöguformið verður skoðað og skoðuð tengsl þessara bókmennta við aðra miðla svo sem sjónvarp og bíómyndir.

Markmið

· Að nemendur kynnist sögu og þróun þessarar bókmenntategundar, skoði stöðu hennar innan bókmenntanna og tengsl hennar við aðra miðla svo sem bíómyndir og sjónvarp.

· Að kynna fyrir nemendum íslenskar glæpasögur sem er ung bókmenntagrein hér á landi. 

· Að nemendur kynnist nokkrum íslenskum glæpasagnahöfundum og verkum þeirra. 

· Að nemendur kynnist því að njóta bókmennta sér til afþreyingar og skemmtunar. 

· Að nemendur auki orðaforða sinn með lestri og nái betra valdi á íslensku.
Námsþættir

Nemendur lesa 2-3 íslenskar glæpasögur á hvorri önn. Nemendur vinna verkefni í litlum hópum auk einstaklingsverkefna og meðfram lestrinum verður fjallað um bókmenntahugtök. 

Kennsluaðferðir

Kennslan fer fram í fyrirlestrum, umræðum og verkefnavinnu í hóp. Lögð er áhersla á sjálfstæð vinnubrögð nemenda. 

Námsgögn

Ljósrit frá kennara. Íslenskar spennu- og glæpasögur. Greinar og ritdómar. Myndbönd. Veraldarvefurinn.

Námsmat

Ástundun og vinna 50%, verkefni 50%.

Tímamagn

1 kennslustund á viku.
Jarðfræði
Í jarðfræði er fjallað um aldur og gerð jarðlaga og jarðminja og þá ferla sem stjórna uppbyggingu og þróun þeirra. Valgreinin er góður undirbúningur fyrir frekara nám í náttúrufræði á framhaldsskólastigi.

Markmið

· Að nemendur tileinki sér þekkingu á jarðfræði sem nýst getur í frekara námi á framhaldsskólastigi. 

· Að nemendur þrói með sér áhuga á náttúrunni sem stuðli að auknum skilningi á umhverfinu. Þannig eiga nemendur að átta sig á samspili innrænna og útrænna afla og áhrifa þeirra á jarðskorpuna. 

· Að nemendur geti skilgreint algengar jarðmyndanir á Íslandi sem og tilurð þeirra.

· Að nemendur geti borið kennsl á algengustu stein- og bergtegundir á Íslandi. 

· Að nemendur öðlist grundvallarþekkingu á jarðsögu.

Námsþættir

Innri gerð jarðar, innræn öfl, flekarek, jarðskjálftar, steindir, bergtegundir, eldstöðvakerfi, eldgos, eldfjöll, flokkun storkubergs, grunnvatn,  jarðvarmi, jöklar, vötn, vatnsföll, jarðsaga, jarðsaga Íslands.

Kennsluaðferðir

Fjölbreyttar kennsluaðferðir. Hluti kennslu verður í formi fyrirlestra en áhersla er lögð á einstaklings- og hópverkefni. Nemendur flytja fyrirlestra, gera tímaverkefni tengd námsefninu og taka skyndipróf.  Sýnd verða fræðslumyndbönd til þess að auka skilning nemenda á viðfangsefninu. Farið verður í gönguferðir um Elliðaárdalinn og jarðfræðifyrirbæri skoðuð.

Kennslugögn

Glærur og ljósrit frá kennara.

Námsmat

Verkefni 50%, ástundun 20% og lokapróf 30%.

Tímamagn

2 kennslustundir á viku.

Knattspyrna fyrir stráka
Knattspyrna er ein vinsælasta íþróttagrein veraldar. Uppgangur greinarinnar á Íslandi hefur verið mikill undanfarin ár og íslenskir knattspyrnumenn hafa haslað sér völl víðsvegar um Evrópu. Knattspyrna er skemmtileg hópíþrótt sem reynir á líkamlegan og andlegan styrk iðkenda. 

Markmið
· Að gefa nemendum kost á verklegu og bóklegu námi sem nýtist þeim við knattspyrnuiðkun.
· Að auka þekkingu nemenda á knattspyrnu.

· Að kenna nemendum að búa til þjálfunaráætlanir og með því dýpka skilning þeirra á uppsetningu og fyrirkomulagi þjálfunar.

· Að auka þekkingu nemenda á mikilvægi grunnþjálfunar og framhaldsþjálfunar.

Námsþættir
Nemendur læra hvað er knattspyrnuþjálfun.  Þeir læra að skipuleggja þjálfun samkvæmt aðstæðum. Þeir læra upphitun, þolþjálfun, kraftþjálfun og liðleikaþjálfun.  Enn fremur læra þeir um næringarfræði, líkamsbeitingu, leikfræði og taktík.

Kennsluaðferðir
Umræður, heimildavinna, utanbókarnám.

Námsgögn

Lærðu knattspyrnu eftir Janus Guðlaugsson, ásamt glærum og myndböndum.

Námsmat

Verkefni 50%, virkni í tímum 50%.

Tímamagn

1 kennslustund á viku.

Knattspyrna fyrir stelpur

Knattspyrna er ein vinsælasta íþróttagrein veraldar. Uppgangur greinarinnar á Íslandi hefur verið mikill undanfarin ár og íslenskir knattspyrnumenn hafa haslað sér völl víðsvegar um Evrópu. Vinsældir íslenskrar kvennaknattspyrnu hafa aukist mjög í kjölfar glæsilegs árangurs íslenska kvennalandsliðsins. Knattspyrna er skemmtileg hópíþrótt sem reynir á líkamlegan og andlegan styrk iðkenda. 

Markmið

· Að gefa nemendum kost á námi sem nýtist þeim við knattspyrnuiðkun.  Þar læra nemendur að tengja saman bóklegt og verklegt nám.  

· Að auka þekkingu nemenda á knattspyrnu.

· Að kenna nemendum að búa til þjálfunaráætlanir og með því dýpka skilning þeirra á uppsetningu og fyrirkomulagi þjálfunar.

· Að auka þekkingu nemenda á mikilvægi grunnþjálfunar og framhaldsþjálfunar.

Námsþættir

Nemendur læra hvað er knattspyrnuþjálfun.  Þeir læra að skipuleggja þjálfun samkvæmt aðstæðum. Þeir læra upphitun, þolþjálfun, kraftþjálfun og liðleikaþjálfun.  Enn fremur læra þeir um næringarfræði, líkamsbeitingu, leikfræði og taktík.

Kennsluaðferðir

Umræður, heimildavinna, utanbókarnám.

Námsgögn

Lærðu knattspyrnu eftir Janus Guðlaugsson, ásamt glærum og myndböndum.

Námsmat

Verkefni 50%, virkni í tímum 50%.

Tímamagn

1 kennslustund á viku.

Kvikmyndasaga
Í kvikmyndasögu fá nemendur að kynnast þróun kvikmyndagerðar. Kynntar verða helstu stefnur í kvikmyndagerð og grunnatriði fagsins útskýrð. Sýndar verða sögufrægar kvikmyndir og þær greindar. Hentugt valfag með mynd- og hljóðvinnslu.

Markmið

· Að nemendur öðlist þekkingu á grunnatriðum kvikmyndasögu. 

· Að nemendur þrói með sér áhuga á kvikmyndum og kvikmyndagerð.
· Að nemendur fái innsýn í grunnatriði kvikmyndagerðar.
· Að nemendur öðlist þekkingu á markverðustu kvikmyndum og kvikmyndaleikstjórum kvikmyndasögunnar.
· Að nemendur öðlist þekkingu á kvikmyndatónlist og sögu hennar.
· Að nemendur öðlist þekkingu á notkun tákna í kvikmyndagerð.
· Að nemendur öðlist færni í að greina kvikmyndir.
· Að nemendur læri að meta kvikmyndagerð sem listgrein.
Námsþættir

Þróun kvikmyndatækninnar, saga þögulla kvikmynda; rómantík í kvikmyndagerð, expressionismi í kvikmyndagerð og raunsæisstefna, saga svarthvítra talmynda, saga dans- og söngvamynda, gullöld kvikmyndagerðar, áróðurskvikmyndir síðari heimsstyrjaldar, áhrif sjónvarpsins á kvikmyndagerð, film noir, dogma kvikmyndir, kvikmyndatónlist, markverðustu kvikmyndaleikstjórar kvikmyndasögunnar, íslensk kvikmyndasaga, mynduppbygging og hlutverkaskipting í kvikmyndagerð. 
Kennsluaðferðir

Fjölbreyttar kennsluaðferðir. Hluti kennslu verður í formi fyrirlestra sem brotnir eru upp með sýningu á myndefni þá annað hvort á myndbrotum eða kvikmyndum í heild sinni. Áhersla er lögð á umræðu um efnið út frá myndefni sem sýnt er og hópverkefnum. Nemendur flytja fyrirlestra og gera tímaverkefni tengd námsefninu.  

Kennslugögn

Glærur og ljósrit frá kennara.

Námsmat

Verkefni 50%, ástundun 20% og lokapróf 30%.

Tímamagn

2 kennslustundir á viku.

Leiklist

Leiklist er þroskandi og skemmtileg reynsla þar sem nemendur læra að þekkja sjálfa sig, brjóta niður hömlur og öðlast margvíslega færni til dæmis í framkomu og raddbeitingu. Valfag þar sem nemendur eru alltaf að koma sjálfum sér og öðrum á óvart. 
Markmið

· Að nemendur þjálfist í að koma fram.

· Að nemendur þjálfist í að flytja texta.

· Að nemendur taki þátt í að semja handrit. 

· Að nemendur þjálfist í raddbeitingu.

· Að nemendur þjálfist í persónusköpun.

Námsþættir

Raddbeiting:  Rétt öndun, raddstyrkur og aðrir þættir sem gagnast á sviði. Slökun:  Vald leikarans á líkamanum, slaka á í hópi.  Bókmenntir/textar:  Að flytja ljóð, lesa upp og leika sögu. Persónusköpun:  Hvernig leikarinn býr til heildarmynd af persónu. Grundvallarreglur:  Staðsetning á sviði, líkamsbeiting og svipbrigði. Ímyndunarafl:  Söguspuni, leiklistarspuni með og án undirbúnings. Losa um feimni og hömlur: Læra að treysta sjálfum sér og öðrum, taka hrósi og gagnrýni.

Kennsluaðferðir

Lögð er áhersla á handleiðslu kennara svo að nemendur öðlist persónulega færni og taki framförum og þroskist á eigin forsendum.
Námsgögn

Kvikmyndir og leikrit, bókmenntatextar og ljóð, myndbandstökuvélar og tilheyrandi búnaður.

Námsmat

Áhugi, ástundun og framfarir 50%, verkefni 50%.

Tímamagn

2 kennslustundir á viku.

Lestur og lesskilningur

Hentar vel fyrir nemendur með sértæka lestrarerfiðleika og/eða dyslexíu.

Markmið

· Að auka lestrarfærni og lesskilning nemandans.

· Að auka sjálfstraust nemandans og öryggi við lestur.

· Að nemendur kynnist fjölbreytni ritaðs máls.

Námsþættir
Í áfanganum er lögð áhersla á að nemandinn treysti kunnáttu sína í þeim tjáskiptaleiðum sem henta honum. Nemendur auki orðaforða sinn og málskilning og treysti kunnáttu sína á öllum sviðum lestrar, lesi fjölbreytta texta, s.s. bókmenntatexta á auðlesnu máli og ýmsa texta sem birtast í dagblöðum og  tímaritum. 

Námsmat
Stöðluð lestrar- og lesskilningspróf sem lögð verða fyrir í upphafi, um miðbik og í lok annar. 

Tímamagn
2 kennslustundir á viku.

Líkamsrækt
Hreyfing – Næring – Hugarfar
Markmið:

· Að nemendur fái aukið tækifæri til þess að hreyfa sig á markvissan hátt.

· Að auka þekkingu nemenda á mikilvægi hreyfingar. 

· Að nemendur læri að æfa rétt og markvisst.

· Að kenna nemendum að tengja saman bóklegt og verklegt nám.

· Að kenna nemendum að búa til eigin þjálfunaráætlanir og taka þannig ábyrgð á eigin þjálfun.

· Að nemendur læri grunnþætti næringarfræði. 

Námsþættir:

Nemendur læra hversu mikilvæg heilsusamleg hreyfing er.  Þeir læra að skipuleggja þjálfun samkvæmt aðstæðum.  Þeir læra um upphitun, þol, styrk og  liðleika auk næringarfræði.  Ennfremur læra þeir um líkamsbeitingu, streitu, heilbrigða lifnaðarhætti og heilsusamlega næringu.

Kennsluaðferðir:
Verklegt í íþróttasal, auk  fyrirlestra og  umræðna í skólastofu.

Kennslugögn:

Í íþróttahúsi er verkleg kennsla en fyrirlestrar, glærur, ljósritað efni og myndbönd í skólastofu. 
Námsmat:

Skil á verkefnum og ástundun 100%.

Tímamagn:  

2 kennslustundir á viku (Einn bóklegur tími og einn verklegur tími).
Lopapeysan mín

Markmið

· Að nemendur prjóni lopapeysu eftir uppskrift.

· Að nemendur læri að lesa og vinna með prjónauppskriftir. 

· Að nemendur verði sjálfstæðir í vinnubrögðum sínum og byggi ofan á þá þekkingu og færni sem þeir hafa öðlast í textílmennt.

Námsþættir

Lopapeysa – Kennt að prjóna lopapeysu eftir uppskrift.

Efniskostaður: Nemendur fá lopa í eina peysu en þurfa sjálfir að koma með prjóna.

Kennsluaðferðir

Innlögn, einstaklingskennsla og sýnikennsla. Áhersla lögð á sjálfstæð vinnubrögð nemenda og eigin útfærslur með aðstoð kennara.

Námsmat

Ástundun og vinna 50%, verkefni 50%.
Tímamagn

2 kennslustundir á viku.
Málmsmíði

Málmsmíði þroskar verkfærni og verkkunnáttu og gerir nemandann sjálfstæðan í verki og er góður undirbúningur fyrir frekara nám. Málmsmíði hjálpar einstaklingum að meta fallega hluti og hönnun. 

Markmið       

· Að nemendur þjálfi og læri nýja handverksþætti í málmsmíði.
· Að nemendur byggi ofan á þá þekkingu sem þeir hafa fengið í málmsmíði.

· Að nemendur kynnist efnum sem notuð eru í málmsmíði.

· Að nemendur hanni og útfæri verkefni sín sjálfir.

Námsþættir
Unnið verður með fínmálma og búnir verða til nytjahlutir og skartgripir. Áhersla verður á hönnunarferli og yfirborðsmeðferð.

Námsmat
Ástundun og vinna 50%, verkefni 50%. 

Tímamagn
2 kennslustundir á viku.

Mótun 

Í mótun fær nemandinn þjálfun í að móta hugmyndir í efni með þeirri verktækni og verkþekkingu sem áfanginn býður upp á. Lögð er áhersla á að nemendur fái að njóta bæði sköpunargáfu sinnar og sköpunargleði.

Markmið

· Að nemendur kynnist fjölbreyttum mótunaraðferðum í leir, glerungum og öðrum efnum.

· Að nemendur læri að  teikna upp eigin hugmyndir/hönnun, útfæra og framkvæma þær.

Námsþættir

Nemendur vinna með ólíkar  mótunaraðferðir í leir: Þumla-, pulsu- og plötuaðferð. Einnig kynnast nemendur vinnu með gifs t.d. í mótun skúlptúra. Áhersla er lögð á að samtvinna sköpun og hugvit ásamt tæknilegri úrvinnslu eigin hugmynda. 
Kennsluaðferðir

Fjölbreyttar kennsluaðferðir verða notaðar í þessum áfanga t.d. sýnikennsla, fyrirlestrar, einstaklingsmiðuð kennsla o.fl.
Námsmat

Verkefni 75% af lokaeinkunn. 

Ástundun 25% af lokaeinkunn.
Tímamagn

2 kennslustundir á viku.

Skartgripagerð
Í skartgripagerð fær nemandinn þjálfun í að móta hugmyndir í efni með þeirri verktækni og verkþekkingu sem greinin býr yfir. Í skartgripagerð er lögð áhersla á að nemendur fái notið sköpunargáfu sinnar og sköpunargleði.

Markmið

· Að nemendur hanni og búi til skartgripi og aðra smáhluti.

· Að nemendur kynnist efnum sem notuð eru í skartgripagerð.

· Að nemendur hanni og útfæri verkefni sín sjálfir.

Námsþættir

Lögð verður áhersla á listræna útfærslu og notkun mismunandi efna og aðferða. Dæmi um efni sem unnið verður úr eru m.a.: málmur, tré, plast, leður og perlur. 

Námsmat

Ástundun og vinna 50%, verkefni 50%.
Tímamagn

2 kennslustundir á viku.

Skák

Skákin er ævagömul listgrein og hefur skákáhugi þjóðarinnar verið mikill um margra ára skeið. Skákin eykur einbeitingu,  sjálfsaga og rökhugsun auk þess að vera bráðskemmtileg.

Markmið
· Að nemendur kynnist leyndardómum skákíþróttarinnar.

· Að auka áhuga nemenda á skákíþróttinni.

Námsþættir
Nemendur læra helstu reglur sem notaðar eru í skák. Farið verður í byrjanir og endatöfl. Skoðaðar skákir ýmissa stórmeistara. Stefnt er að því að nemendur taki þátt í skólaskákmótum. 

Námsmat

Ástundun og vinna 100%.
Tímamagn

1 kennslustund á viku.
Skólahreysti 

Líkamsþjálfun – Þjálfunaráætlanir - Heilbrigt líferni

Skólahreysti byggir á grunnþjálfun fyrir greinarnar sem Skólahreystikeppni grunnskólanna byggir á. Nemendur kynnast mikilvægi þess að stunda heilsusamlega hreyfingu og lifa heilbrigðu lífi. Kennslan er fyrst og fremst verkleg. 
Markmið
· Að nemendur öðlist þekkingu á þeim þáttum sem stuðla að heilsusamlegu líferni.

· Að auka þekkingu nemenda á mikilvægi hreyfingar.

· Að nemendur kynnist og æfi keppnisgreinar Skólahreystinnar.

· Að nemendur kynnist uppbyggingu þjálfunaráætlana.
Námsþættir

Nemendur læra hversu mikilvæg heilsusamleg hreyfing er.  Þeir læra að skipuleggja þjálfun samkvæmt aðstæðum.  Þeir læra um upphitun, þol, kraft, þolkraft og sprengikraft, teygjur og liðleika.  Ennfremur læra þeir um líkamsbeitingu, streitu, lifnaðarhætti og heilsusamlega næringu.

Kennsluaðferðir
Verklegt í íþróttasal og umræður um þjálfun. 

Kennslugögn
Margvísleg tæki til þjálfunar í íþróttahúsi.

Námsmat:

Ástundun 100%.

Tímamagn:  

1 kennslustund á viku.
Slökun

Markmið
Slökun er notaleg aðferð og auðveldar líkama og sál að lækna sig sjálf, koma á innra samræmi og skapa nýjar forsendur fyrir góðri virkni. Aðferðin felst í slökun huga og líkama. Mælt er með slökun við þá nemendur sem erfitt eiga með einbeitingu. 

Námsþættir
Slökun líkama og hugar. 

Kennsluaðferðir
Verklegar æfingar undir leiðsögn kennara. Slökunartónlist. 

Námsmat
Ástundun og vinna 80%, verkefni 20%.

Tímamagn
1 kennslustund á viku.

Smíði fyrir stelpur

Smíðin þroskar verkfærni og verkkunnáttu og gerir nemandann sjálfstæðan í verki og er góður undirbúningur fyrir lífið og frekara nám. Smíði  hjálpar einstaklingnum til að meta fallega hluti og hönnun. 

Markmið 

· Að nemendur nýti þekkingu sína í hönnun og smíði til að vinna að verkefnum sem þeir hafa áhuga á.

· Að nemendur þjálfi og læri nýja handverksþætti í hönnun og smíði.

· Að nemendur kynnist efnum sem notuð eru í smíðavinnu.

· Að nemendur hanni og útfæri verkefni sín sjálfir.

· Að efla sjálfstæði í eigin sköpun í vinnu með smíðaefni.

Námsþættir
Trésmíði, málmsmíði, plastvinna, leðurvinna o.fl. Nemendur byggja ofan á þá þekkingu sem þeir hafa fengið í yngri bekkjum. Haldið verður áfram að þjálfa hina ýmsu handverksþætti og áhersla lögð á að nemendur tileinki sér sjálfstæð vinnubrögð. Áhersla verður á að nemendur geti útfært hugmyndir sínar í gegnum hönnunarferli.

Námsmat
Ástundun og vinna 50%, verkefni 50%.

Tímamagn
2 kennslustundir á viku.
Stærðfræði upprifjun
Stærðfræði upprifjun er kjörin fyrir þá nemendur sem þurfa að þjálfa undirstöðuatriði í stærðfræði. 

Markmið
· Að rifja upp atriði úr námsefni fyrri ára.

· Að veita stuðning við heimanám í stærðfræði.

Námsþættir

Reikniaðgerðirnar fjórar. Almenn brot. Prósentureikningur og breytiþáttur. Algebra.

Kennsluaðferðir
Einstaklingskennsla, hópkennsla, innlagnir og dæmavinna.

Námsgögn
Verkefni frá kennara. Einnig geta nemendur fengið bækur lánaðar til að þjálfa betur þá námsþætti sem unnið er með hverju sinni.
Námsmat
Próf 40%, nemandaeinkunn 60%.

Tímamagn 

2 kennslustundir á viku.

Sönglist

Söngur er sjálfstyrkjandi og gefur nemendum góða innsýn í sitt eigið hljóðfæri, röddina. Nemendur öðlast vald yfir rödd sinni með markvissri raddþjálfun og fá tækifæri til að koma fram við ýmis tækifæri. Leitað verður til nemenda í þessum valhópi við val á listamönnum á ýmsar uppákomur í skólanum. 

Markmið

· Að nemendur fái markvissa þjálfun raddar og heyrnar sem miðar að þátttöku í kórstarfi og annarri sönglist. 
· Að nemendur kynnist kórstarfi, læri einradda og tvíradda lög.
· Að nemendur þjálfist í einsöng og að syngja með öðrum.
· Að nemendur þjálfist í að koma fram.
Námsþættir                                                                                                                           Tónheyrn og nótnalestur, raddþjálfun og samsöngur.  Innlend og erlend söngverk frá öllum tímum, m.a. íslensk og erlend þjóðlög og dægurlög í léttri sveiflu.
Námsgögn                                                                                                                           Söngvasveigur (íslensk og erlend lög), ýmis söngvasöfn og ljósrit frá kennara.

Námsmat                                                                                                                              Verkefni 50%, virkni í tímum 50%.

Tímamagn                                                                                                                                        2 kennslustundir á viku.
Teiknun og málun

Myndir hafa sitt eigið tungumál, myndmál, og hefur það í gegnum tíðina verið notað til að lýsa hlutum á myndrænan hátt sem ekki er hægt að koma í orð. Teiknun og málun er kjörinn áfangi fyrir þá sem vilja tjá sig í myndmáli og gefa sköpunargleðinni lausan tauminn. 
Markmið
· Að nemendur byggi ofan á fyrri  þekkingu og öðlist frekari  færni í teikningu, formfræði, fjarvídd og myndbyggingu.  
· Að nemendur verði meðvitaðir um ólíka notkun og meðferð teikniáhalda, lita og málningar. 

Námsþættir
Línuteikning, hluta- og formteikning, uppstillingar, módelteikning, ýmsar skyggingar, áferðaraðferðir og fjarvídd. Málun:  Fjölbreyttar aðferðir í skissugerð, teiknun og málun kynntar.

Kennslugögn
Blýantur, tússblek, kol og þurrkrít, trélitir, vaxlitir, neoncolor, olíupastellitir, vatnslitir, þekjulitir, akríllitir. Bækur, myndir og efni af veraldarvefnum.

Námsmat
Vinnubrögð 50%, verkefni 50%.

Tímamagn:

2 kennslustundir á viku.

Textílmennt
Í textílmennt er lögð áhersla á eðli efna og vinnuferla og ríka hefð nýtingar og endurnýtingar. Íslenskt handverk er ríkur þáttur í íslenskri menningu og má þar nefna útsaum, prjón og vefnað sem eru meðal gersema íslenskrar listasögu og njóta nú vaxandi vinsælda og skapa verðmæti og atvinnu, m.a. í tengslum við uppbyggingu ferðaþjónustu í landinu. Íslenskt handverk er hluti þeirrar ímyndar sem einkennir íslenska menningu.
Markmið

· Að nemendur læri að taka upp snið, sníða og sauma flík.  

· Að nemendur þjálfist í að þræða og setja upp á spólur í saumavélum.

· Að nemendur læri að lesa og vinna með uppskriftir. 

· Að nemendur fái áframhaldandi þjálfun í ýmsum handverksþáttum.

· Að nemendur verði sjálfstæðir í vinnubrögðum sínum og byggi ofan á þá þekkingu og færni sem þeir hafa öðlast í textílmennt.

Námsþættir

Fatasaumur  - Nemendur læra að taka upp snið, sníða og sauma einfalda flík. Máltaka kennd og einfaldar sniðbreytingar.  

Prjón og hekl – Gerðar prufur þar sem grunnatriði eru tekin fyrir. Safnað í möppu sem er hluti af námsmati. Prjóna- og heklverkefni valin í samráði við kennara.
Hönnunar- og endurnýtingarverkefni. Nemendur hanna og útfæra nytjahlut/flík út frá gamalli flík eða efni. Áhersla á hönnun, sköpun og persónulega útfærslu. Öllum skissum og hugmyndum safna nemendur saman í möppu sem er hluti af námsmati.
Saumavélakennsla. Kennt á saumavél, að spóla, þræða, sauma fótbreidd frá brún og sikk-sakka efni í brún. Endað á verklegu prófi.
Bútasaumur. Grunnaðferðir kynntar og nytjahlutur saumaður.
Efniskostnaður. Nemendur fá efni í tvö skylduverkefni, eitt á haustönn og annað á vorönn. Auk þess fá þeir efni í eina flík t.d. peysu, bol, buxur eða pils. Annað efni kaupa nemendur sjálfir. 

Kennsluaðferðir

Innlögn, einstaklingskennsla og sýnikennsla. Áhersla lögð á sjálfstæð vinnubrögð nemenda og eigin útfærslur með aðstoð kennara.

Námsmat

Ástundun og vinna 50%, verkefni 50%.
Tímamagn

2 kennslustundir á viku.
Tónlist

Tónlist er samofin lífi og starfi manna jafnt í gleði og sorg. Ekkert svið mannlegrar tilveru er án tónlistar. Tónlist er sérstakur þáttur í mannlegri greind sem hægt er að þroska með markvissri kennslu og þjálfun og hefur tónlistariðkunin yfirfærslugildi á aðra hæfni og þekkingu. Leitað verður til nemenda í þessum valhópi við val á listamönnum á ýmsar uppákomur í skólanum. 

Markmið

Nemendur auki þekkingu sína á tónlist. Æskilegt er að nemendur hafi einhverja grunnþjálfun í tónlist. 

Námsþættir

Fjölbreytt söng- og hlustunarefni.  Kynning á mismundandi hljóðfærum. Nemendur komi með sín eigin hljóðfæri ef þeir eiga. Val viðfangsefna mótast nokkuð af samsetningu og áhugasviði hópanna.

Kennsluaðferðir

Flutningur fjölbreyttrar tónlistar frá ólíkum tímum og löndum gegnum sönglög, hljóðfæraleik, tónsköpun og útsetningu.  Þjálfun takts, tónhæðar og hljómskynjunar.  Vinna með tónlistarhugtök og nótur.  Hópvinna og sköpun.

Námsgögn

Ýmis hljóðfæri, tónlistarforrit,  hlustunarefni  og fleira.

Námsmat

Ástundun og vinna 50%, verkefni 50%.

Tímamagn
2 kennslustundir á viku.
Trésmíði
Smíðin þroskar verkfærni og verkkunnáttu og gerir nemandann sjálfstæðan í verki og er góður undirbúningur fyrir framtíðina og frekara nám. Smíði  hjálpar einstaklingnum til að meta fallega hluti og hönnun. 

Markmið
· Að nemendur þjálfi og læri nýja handverksþætti í trésmíði.

· Að nemendur byggi ofan á þá þekkingu sem þeir hafa fengið í trésmíði.

· Að nemendur kynnist efnum sem notuð eru í trésmíði.

· Að nemendur hanni og útfæri verkefni sín sjálfir.

· Að nemendur læri undirstöðuatriði í grunnteikningu.

Námsþættir
Áhersla verður á að nemendur geti skilgreint hugmyndir sínar með myndum og gefið hlutum útlit í samræmi við eigin smekk þar sem þeir huga að þáttum, s.s. lögun og formi, litum, stærðum og hlutföllum, áferð og yfirborðsmeðferð. 

Námsmat
Ástundun og vinna 50%, verkefni 50%.

Tímamagn
2 kennslustundir á viku.
Tölvur fyrir 8. bekk

Nemendur kynnist og læri að tileinka sér þá möguleika sem tölvu- og upplýsingatækni býður upp á í námi og starfi. 

Markmið

· Að nemendur þjálfist í meðferð tölva og notkunarmöguleikum Windows-stýrikerfisins.
· Að nemendur öðlist færni í notkun myndvinnsluforrita. 

· Að nemendur geti sett upp ítarlegar kynningar í glærugerðarforritinu PowerPoint.

· Að nemendur geti unnið í umbrotsforritinu Publisher.

· Að nemendur öðlist meiri skilning á ritvinnsluforritinu Word.

· Að nemendur öðlist meiri færni í notkun Excel töflureiknisins. 
· Að nemendur temji sér snyrtilegan frágang á verkefnum.
· Að nemendur nái góðum tökum á réttri fingrasetningu og blindskrift.
Námsþættir
Innsláttur texta í Word og skjalameðferð. Helstu aðferðir við útlitsmótun texta og ritvinnslu. Notkun formúla í Excel, uppsetning tölulegra upplýsinga á skýran og skilmerkilegan hátt. Gerð glærukynninga í PowerPoint. Uppsetning í umbrotsforritinu Publisher. Myndvinnsla tengd verkefnum. 
Kennsluaðferðir
Bein kennsla, fyrirlestrar, umræður og sjálfstæð vinnubrögð.

Námsgögn

Ritvinnsluforritið Word, töflureiknirinn Excel, framsetningarforritið PowerPoint, umbrotsforritið Publisher og myndvinnsluforrit. 
Námsmat

50% vinnueinkunn, 50% prófseinkun. 

Tímamagn 
2 kennslustundir á viku.

Valgreinar sem eru eingöngu í boði fyrir 9. og 10. bekk

Enska og kvikmyndir

Þessi valáfangi er tilvalinn fyrir nemendur sem hafa gaman af ensku og kvikmyndum og vilja auka orðaforða sinn sem og skilning. Í þessum áfanga er horft á skemmtilegar kvikmyndir og unnin verkefni út frá þeim. 

Markmið

· Að auka orðaforða og hlustunarfærni í ensku.

· Að kynnast mismunandi menningarstraumum í hinum enskumælandi heimi.

· Að þjálfa munnlega færni í ensku.

Námsþættir
Notast verður við kvikmyndir og sjónvarpsefni frá ýmsum svæðum hins enskumælandi heims.

Kennsluaðferðir                                                                                                                           Hópvinna, einstaklingsvinna.
Námsgögn
Verkefni frá kennara.

Námsmat
Verkefni  60%, ástundun og virkni 40%.
Tímamagn

2 kennslustundir á viku.
Félagsfræði

Í þessari valgrein er m.a. fjallað um grunnþætti íslensks samfélags í samanburði við önnur samfélög þannig að nemendur geti tekið þátt í umræðum um samfélagsleg málefni með gagnrýnni hugsun og rökum.
Markmið    
· Að nemendur öðlist undirstöðuþekkingu á grunnþáttum íslensks samfélags og geti borið það saman við önnur samfélög.
· Að nemendur þekki til félagsvísinda og geti útskýrt helstu vinnu- og rannsóknaraðferðir.
· Að nemendur átti sig á því hvernig samfélagið hefur áhrif á þá og hvernig þeir geta haft áhrif á samfélagið.
· Að nemendur taki þátt í umræðum um samfélagsleg málefni og myndi sér skoðanir sem byggjast á gagnrýninni hugsun.
· Að nemendur þekki til félagsmótunar og geti útskýrt hvernig félagsmótunaraðilar hafa áhrif á og móta einstaklinginn.
· Að nemendur geti greint grunnþætti menningar og ólíkra menningarheima.
· Að nemendur þekki til helstu trúarbragða heims og geti útskýrt hlutverk þeirra og samfélagslegt gildi.
· Að nemendur þekki til orsaka kynþáttafordóma og annarrar mismununar.
· Að nemendur geti lýst mismunandi samfélagsgerðum.
· Að nemendur beri saman fjölskyldur og fjölskyldugerðir, fjalli um hlutverk þeirra fyrr og nú og þekki til helstu réttinda og skyldna sem fylgja mismunandi sambúðarformi.
· Að nemendur geti lýst jákvæðum hlutverkum fjölskyldunnar en einnig vandamálum hennar.
Kennsluaðferðir:

Innlegg frá kennara, umræður, hópvinna og sjálfstæð vinna í tengslum við heimildavinnu og þemanám.  Stuðst er við bókina Félagsfræði og samfélag e. Garðar Gíslason.

Námsmat:

Próf 40%, nemandaeinkunn 60%.
Nemendaeinkunn:  Verkefni, kannanir, vinnubók, stöðugt mat á virkni/ástundun í tímum og heimanámi.

Tímamagn:
2 kennslustundir á viku.

Heimspeki

Fyrir nemendur sem hafa áhuga á því að dýpka skilning sinn á tilverunni og umhverfi sínu, víkka út sjóndeildarhringinn og þjálfast í gagnrýninni hugsun. Undirstöðugrein fyrir allt nám á grunn-, framhalds- og háskólastigi.

Markmið

· Að nemendur geti svarað spurningunni, hvað er heimspeki?

· Að nemendur öðlist innsýn inn í sögu heimspekinnar og uppruna.

· Að nemendur kynnist ólíkum heimspekingum og kenningum þeirra

· Að nemendur geti rökrætt um ólíkar hugmyndir og skoðanir.

Námsþættir

Hvað er heimspeki og hvernig nýtist hún mér? Hvað er hamingjan? Hver er lykillinn að farsælu lífi? Heimspekingar eins og Sókrates, Plató og Aristóteles, Locke, Hobbes, J.S.Mill, Kant, Hegel og Nitzsche og kenningar þeirra. 

Kennsluaðferðir

Þátttökufyrirlestrar, umræður, hópvinna, einstaklingsverkefni, samvinnunám.

Námsgögn 

Glósur, dreifiblöð, Netið.

Námsmat

Ástundun 20%, verkefni 40%, annarpróf 20%, lokapróf 20%

Tímamagn

1 kennslustund á viku.
Lögfræði

Hvað eru lög? Hver er uppruni laganna? Af hverju þurfum við á lögum að halda? Er einhvern tímann réttmætt að brjóta lögin? Hvernig starfar réttarkerfið? Í hverju er starf lögfræðinga fólgið? 

Markmið

· Að kynna nemendum fyrir heimi lögfræðinnar

· Að nemendur viti hvað felst í hugtökunum lög og lögfræði.

· Að nemendur geti svarað spurningunni af hverju lög eru nauðsynleg.

· Að nemendur þekki til helstu réttarheimilda í íslenskum rétti.

· Að nemendur viti um  helstu stoðir íslensks réttarkerfis.

· Að nemendur kynnist ólíkum lagakerfum.

· Að nemendur öðlist innsýn inn í nokkur svið lögfræðinnar.

Námsþættir

Uppruni laganna, lög- og lögfræði, réttarheimspeki, réttarsaga, réttarheimildir, réttarkerfið á Íslandi, starf lögfræðinga og lögmanna, stjórnskipunarlög, alþjóðalög og alþjóðadómstólar. Helstu hugtök í lögfræðinni kynnt fyrir nemendum ásamt fleiri þáttum.

Kennsluaðferðir

Þátttökufyrirlestrar, einstaklingsverkefni, samvinnu- og hópverkefni.

Námsgögn

Glósur og ljósritað efni, Netið o.fl. 

Námsmat

Lokapróf 40%, kaflapróf 20%, ástundun 20%, verkefni 20%

Tímamagn:

2 kennslustundir á viku.
Mynd- og hljóðvinnsla

Mjög hagnýtt og skemmtilegt fag þar sem nemendur kynnast myndbandagerð og allri úrvinnslu tengdri henni eins og klippingu og hljóðsetningu. Lögð er mikil áhersla á sjálfstæða og skapandi vinnu nemenda með stuðningi kennara. Meðal verkefna í faginu er aðkoma að kennaragríni, gera auglýsingar fyrir Rósaball, árshátíð o.fl. Nemendur vinna í nánum tengslum við leiklistarval. Stuttmyndir nemenda í áfanganum hafa náð langt í ýmsum keppnum.
Markmið

· Að nemendur tileinki sér grunnatriði í kvikmyndagerð og hljóðvinnslu. 

· Að nemendur læri að vinna með mynd- og hljóðvinnsluforrit.

· Að nemendur geti skipulagt tökur og unnið handrit.
Námsþættir
Notkun myndbandsupptökuvéla. Mynd- og hljóðuppbygging og eftirvinnsla. Gerð stuttmynda og auglýsinga, framsetning og uppbygging efnis til miðlunar. 

Kennsluaðferðir

Áherslan er á sjálfsnám nemenda undir handleiðslu kennara. Krafa um sjálfstæð vinnubrögð og frumkvæði.

Námsgögn
Myndavélar, myndatökuvélar, Mac-tölvur, mynd- og hljóðvinnsluforrit.

Námsmat
Verkefnavinna 50%, kennaraeinkunn 50%.
Tímamagn

2 kennslustundir á viku.
Officepakkinn 2010

Officepakkinn er góður grunnur fyrir nám og störf. Í Officepakkanum er m.a. að finna ritvinnsluforrit, töflureikni og glærugerðarforrit sem nýtast á margvíslegan hátt í leik og starfi.
Markmið

· Að nemendur öðlist skilning á ritvinnsluforritinu Word.

· Að nemendur öðlist færni í notkun Excel töflureiknisins.

· Að nemendur geti sett upp ítarlegar kynningar í glærugerðarforritinu PowerPoint.

· Að nemendur öðlist færni í notkun á tölvupósti.

Námsþættir
Innsláttur texta í Word og skjalameðferð. Helstu aðferðir við útlitsmótun texta og ritvinnslu. Notkun formúla í Excel, uppsetning tölulegra upplýsinga á skýran og skilmerkilegan hátt með myndritum og fl. Gerð glærukynninga í PowerPoint. 

Kennsluaðferðir
Bein kennsla, fyrirlestrar, umræður, hópvinna og sjálfstæð vinnubrögð.

Námsgögn

Kennslubók með verkefnum Office 2010 eftir Jóhönnu Geirsdóttur.
Námsmat

50% vinnueinkunn, 50% prófseinkunn. 

Tímamagn 
2 kennslustundir á viku.
Skógarval

Árbæjarskóli hefur haft grenndarskóg í nokkur ár. Nemendur fá tækifæri til að skipuleggja skóginn og móta það starf sem unnið verður í honum.  Stór hluti vinnunnar fer fram í skóginum og verður að mestu unnið að hausti og vori.

Markmið 

· Að nemendur njóti þess að umgangast skóginn og dvelja í honum.

· Að nemendur læri að umgangast skóginn, grisja hann og leggja stíga.

· Að nemendur kortleggi skóginn og skipuleggi vinnustöðvar.

· Að nemendur læri að þekkja lífverur skógarins m.a.  helstu trjátegundir.

· Að efla sjálfstæði nemenda og sköpun í vinnu með smíðaefni.

Námsþættir

Stígagerð, grisjun, vinna úr efni skógarins, gróðursetning, útieldun, verkefnavinna, upplýsingaöflun;  m.a. saga svæðisins, jarðfræði, dýr,  plöntur.

Námsmat

Ástundun og vinna 60%, verkefni 40%.

Tímamagn

Tvær kennslustundir á viku.  

Stærðfræði - framhald

Áfangi fyrir 9.bekk
Markmið
Meginmarkmið með þessum áfanga er að gefa nemendum sem skarað hafa fram úr (fengið 7,0 eða meira) í stærðfræði kost á því að vinna með algebru frá ýmsum sjónarhornum. Einnig er áfanginn góður undirbúningur fyrir framhaldsskólaáfanga.
Námsmarkmið 

· Að nemandi rifji upp og styrki grundvallaratriði talnameðferðar og algebru.

· Að nemandi geti sett upp og leyst dæmi sem fela í sér jöfnur og nái tökum á hlutfallshugtakinu.

· Að nemandi þekki undirstöðuatriði hnitarúmfræði í sléttum fleti.

Námsþættir                                                                                                                                    Meðferð talna og brota, veldi. Algebra: Liðun, þáttun, stytting og samlagning brota. Uppsettar og óuppsettar jöfnur af fyrsta stigi, jöfnuhneppi með tveimur og þremur óþekktum stærðum. Þrautir og þrautalausnir. Grunnatriði hnitakerfis og jafna beinnar línu. 

Kennsluaðferðir                                                                                                                             Bein kennsla, innlagnir og dæmavinna.  Mikil áhersla lögð á sjálfstæð vinnubrögð. Farið verður í aðalatriði textans á töflu og sýnidæmi reiknuð og útskýrð eftir því sem þurfa þykir og tími vinnst til. Annars er lögð megináhersla á sjálfstæð vinnubrögð nemenda. Því er þýðingarmikið að lesa vel texta og skoða eða reikna sýnidæmi. Æfingadæmi skulu nemendur leysa sjálfir eða með aðstoð kennara ef með þarf. 

Námsgögn                                                                                                                                          STÆ 103 eftir Jón Þorvarðarson, útg. 2007 eða síðar.  Dæmahefti frá kennara.

Námsmat                                                                                                                                   Lokapróf 40% ; Verkefni, heimapróf og kaflapróf 60%. 
Tímamagn

Tvær kennslustundir á viku.  

Sund fyrir 9. bekk
Valgreinin er fyrir nemendur í 9. bekk sem vilja ljúka 10. stigi í sundi í 9. bekk. Nemendur hafa þar með lokið Grunnskólaprófi í sundi og þurfa þar af leiðandi ekki að stunda sund í 10. bekk. 
Markmið

· Að nemendur ljúki 10. stigi í sundi
· Að nemendur bæti sundtækni og skilning á sundaðferðum.
· Að nemendur kynnist sundi sem heilsurækt

Námsþættir
10.stig í sundi

· Þolsund, synt í 20 mínútur (lámark 600m)

· 50 metra bringusund

· 50 metra skriðsund

· 50 metra baksund

· 12 metra kafsund

· 25 metra björgunarsund með jafningja (skólabaksundsfótatökin)

· Tímatökur: 100 metra bringusund, 50 metra skriðsund og 50 metra baksund

Kennsluaðferð
Verklegir tímar sem fara fram í sundlaug Árbæjarskóla.
Námsmat:

Próf 40%, nemendaeinkunn 60%.
Tímamagn:

1 kennslustund á viku.
Framhaldsskólaáfangar sem eru í boði fyrir 9. og 10. bekk
Borgarholtsskóli-Málmiðnaðardeild

Framhaldsskólaáfangi
Málmtæknival í Borgarholtsskóla. Nemendur kynnast logsuðu, plötusmíði, rennismíði, rafeindatækni og vélfræði. Verkþættirnir falla vel að iðnnámi. Valið er eitt skólaár og skiptist það í fjóra hluta: blikksmíði, vélfræði, rennismíði og logsuðu.

Meginmarkmið

· Að nemendur eigi auðveldar með að velja nám þegar í framhaldsskólann er komið.
· Að nemendur kynnist undirstöðuþáttum í notkun ýmissa handverkfæra.

· Að nemendur kynnist undirstöðuþáttum í notkun ýmissa véla.

· Að nemendur læri að þekkja og vinna með ýmsar tegundir málma.

· Að efla skilning nemenda á vélum og verkfærum svo þeir átti sig á gildi verklegrar kunnáttu í leik og starfi.

· Að nemendur læri rétt handtök og vinnubrögð þannig að sjálfstraust aukist við að takast á við einföld verkefni. 

· Að skilningur og færni í verklegum greinum komi nemandanum að notum nú eða seinna.


*Með fyrirvara um breytingar á Aðalnámsskrá framhaldsskóla frá Menntamálaráðuneytinu.


Áfangamarkmið 
Nemendum kennd notkun almennra handverkfæra. Nemendum kennd notkun algengra véla við málmsmíði, s.s. suðutækja, rennibekkja og borvéla. Nemendur æfðir í meðhöndlun og formun efnis með eða án spóntöku ásamt léttum suðuæfingum. Nemendur æfðir í samsetningum á efnum, með eða án suðu. 

Námsþættir

Hugmynd að verkþáttum sem nemendur úr 10. bekk grunnskóla geta numið. Fjöldi kennslustunda verður 3 stundir á viku. Kennt verður á haust- og vorönn. Náminu verður skipt í fjóra meginflokka en þeir eru: Blikksmíði, vélfræði, rennismíði og logsuða.
Bóklegt námsefni ofangreindra flokka fá nemendur afhent frá kennara eftir því sem við á. Unnið er samkvæmt kennsluáætlun sem afhent er í fyrsta tíma. Nemendur sjá m.a. myndbönd um hvers ber að varast við logsuðu og einnig myndband um mótor. Í blikksmíði smíða nemendur verkfærakistu úr áli, kynnast hnoðun og öllum almennum vélum og handverkfærum. Verkfærakistan verður skylduverkefni sem allir nemendur smíða enda eigulegur smíðahlutur. Þeir læra að merkja upp, klippa úr, kynnast vinnuteikningum, útflatningi og beygja efni þannig að úr verður verkfærakista. Í málmsuðu fá nemendur tilsögn í logsuðu, kveikingum, lóðningu, rafsuðu og mig-suðu. Nemendur smíða tvö skylduverkefni þ.e. stækkaða mynd af teningi og upptakara sem er eftirlíking af hundi. Nemendur hanna sjálfir útlit hundsins eða smíða eftir fyrirmynd, þannig að til verða mismunandi gerðir. Nemendur lóða saman rafmagnsvíra samkvæmt tilsögn og geta t.d. búið til ólympíuhringina.Í vélfræði eru þrjú skylduverkefni. Nemendur taka í sundur blöndung, þrífa hann upp og setja saman. Startari eða altenator tekinn í sundur, skoðaður og settur saman. Lítill sláttuvélamótor er tekinn í sundur, ventlar slípaðir og settir saman. Í rennismíði renna nemendur æfingastykki samkvæmt tilsögn kennara. Þeir læra að slípa rennistál. Tvö skylduverkefni smíða nemendur, kjörnara sem er verkfæri og laxarotara úr messing. Þannig kynnast þeir tveimur gerðum af efnum og mismunandi eiginleikum þeirra.

Áður en nemendur byrja að vinna að verkefnum þá er farið vandlega í öryggismál. Nemendum er kynntur vinnustaður og að umgangast vélar, verkfæri og umhverfi þannig að ekki stafi hætta af. Nemendur fá afhent námsefni frá kennara um öryggismál og þeim eru sýndar glærur og myndbönd um hvers ber að varast við logsuðu. Þessum þætti námsins lýkur síðan með sérstöku prófi úr öryggismálum þar sem nemandi þarf að sýna fram á að hann sé ekki sjálfum sér né öðrum hættulegur. Ef útkoma prófsins er í lagi getur nemandi byrjað að vinna að verkefnum. Þegar nemendur hafa lokið skylduverkefnum þá smíða þeir hlut að eigin vali. Tilgangurinn er að nemendur nýti sér þá þekkingu og færni sem þeir hafa yfir að ráða eftir að hafa farið í gegnum áður nefnda meginflokka námsins. Ef tími vinnst til eiga nemendur kost á að smíða úr eir á seinni önninni. Ef nemendur koma síðan í frekara nám fá þeir 2 einingar metnar inn í sinn námsferil. 

Efnisgjald
Ákveðið í byrjun annar.

Námsmat

Verkefni og próf frá Borgarholtsskóla.
Tímamagn 

3 kennslustundir á viku.

FRA 1036 – Franska

Framhaldsskólaáfangi
Frönsk tunga og menning frönskumælandi þjóða hefur heillað marga. Í þessum áfanga er lögð áhersla á grundvallaratriði í málfræði auk þess sem hlustun og framburður eru í brennidepli. Lögð er áhersla á einfaldan orðaforða sem tengist daglegu lífi. Einnig verður fjallað um franska menningu, uppruna og Frakkland í fortíð og nútið.

Markmið

· Meginmarkmið með þessum áfanga er að gefa nemendum kost á því að ljúka við fyrsta áfanga frönsku á framhaldsskólastigi.

Námsþættir

Farið er í helstu undirstöðuatriði franskrar tungu. Nemendur tileinki sér meðal annars undirstöðuatriði í franskri málfræði sem unnið er með í skriflegum og munnlegum æfingum. Einnig eru nemendur þjálfaðir í hlustun og framburði málsins. Mikið er lagt upp úr orðaforða þannig að nemendur geti lesið og skilið einfaldan texta og séu færir um að tjá sig jafnt í ræðu og riti á einfaldan hátt.

Kennsluaðferðir

Innlagnir, einstaklingvinna, hópavinna og vinna með ólíka miðla.

Námsgögn

Kennslubækur samkvæmt bókalista viðkomandi framhaldskóla.

Námsmat

Námsmat í samræmi við kröfur viðkomandi framhaldsskóla.

Tímamagn

 2 kennslustundir á viku í staðnámi eða fjarnámi.
SPÆ 1036 – Spænska

Framhaldsskólaáfangi

Spænsk tunga og menning spænskumælandi þjóða hefur heillað marga. Í þessum áfanga er lögð áhersla á grundvallaratriði í málfræði spænskrar tungu ásamt því að menning spænskumælandi þjóða er  í brennidepli. Einnig er lögð áhersla á réttritun og framburð, ásamt þjálfun í lesskilningi.  

Markmið

•
Meginmarkmið með þessum áfanga er að gefa nemendum kost á því að ljúka við fyrsta áfanga spænsku á framhaldsskólastigi.

Námsþættir
Farið er í grundvallaratriði spænskrar málfræði og byggður er upp orðaforði sem tengist athöfnum daglegs lífs. Farið er í réttritun og framburður er æfður. Lagt er upp úr að nemendur geti tjáð sig um daglegt líf, bæði munnlega og skriflega. Nemendur eru hvattir til að nota kennsluforrit á spænsku þar sem þeir geta æfa sig í málfræði, orðaforða, framburði, réttritun og lesskilningi. Nemendur kynnist menningu spænskumælandi þjóða.

Kennsluaðferðir

Innlagnir, einstaklingvinna, hópavinna og vinna með ólíka miðla.

Námsgögn

Kennslubækur samkvæmt bókalista viðkomandi framhaldskóla.
Námsmat

Námsmat í samræmi við kröfur viðkomandi framhaldsskóla.
Tímamagn

 2 kennslustundir á viku í staðnámi eða fjarnámi.

ÞÝS 103 – Þýska

Framhaldsskólaáfangi

Markmið

Aðalmarkmið  þessa áfanga er að gefa nemendum sem skarað hafa fram úr í þýsku  (fengið 8,0 eða meira)  kost á því að ljúka við fyrsta áfanga í þýsku á framhaldsskólastigi.
Námsþættir

Áhersla er lögð á undirstöðunám í þýskri málfræði, grunnþjálfun í lestri og markvissri uppbyggingu orðaforða.  Einnig er grunnþjálfun í tali með áherslu á réttan framburð og  þjálfun í ritun.
Kennsluaðferðir

Bein kennsla, verkefnavinna, utanbókarnám, hlustun, ritun, hópvinna og sjálfstæð vinna.

Námsgögn

Þýska fyrir þig 1, lesbók og margmiðlunardiskur, málfræði- og vinnubók, orðabók og orðskýringar.

Námsmat

Próf frá Fjölbrautarskólanum við Ármúla.

Tímamagn

2 kennslustundir á viku. 

Framhaldsskólaáfangar sem eingöngu eru í boði fyrir 10. bekk
ENS 103 - Enska

Framhaldsskólaáfangi
Markmið

· Meginmarkmið með þessum áfanga er að gefa nemendum sem skarað hafa fram úr (fengið 8,0 eða meira) í ensku kost á því að ljúka við fyrsta áfanga ensku á framhaldsskólastigi.

Námsþættir

Textalestur, til þess að auka orðaforða og lesskilning.  Nemendur lesa ýmiss konar texta til þess að byggja upp orðaforða og auka lesskilning. Hlustun þar sem nemendur fá æfingu í að hlusta á talaða ensku, einnig eru þeir hvattir til að tjá sig á ensku. Málfræði og ritun þar sem farið er yfir undirstöðuatriði enskrar málfræði og málnotkun þjálfuð með skriflegum og munnlegum æfingum.  Einnig er skriflegi þátturinn þjálfaður markvisst með fjölbreyttum æfingum.  Nemendum er leiðbeint og þeir þjálfaðir í notkun orðabókar.

Kennsluaðferðir

Bein kennsla, sjálfstæð vinna (sætisvinna), utanbókarnám, einstaklingsvinna, hópvinna, vinna með ólíka miðla og þemanám.

Námsgögn

Kennslubækur samkvæmt bókalista Fjölbrautaskólans við Ármúla.

Námsmat  

Próf frá Fjölbrautaskólanum við Ármúla.

Tímamagn 

2 kennslustundir á viku.
STÆ 103 – Stærðfræði

Framhaldsskólaáfangi
Markmið
Meginmarkmið með þessum áfanga er að gefa nemendum sem skarað hafa fram úr (fengið 8,0 eða meira) í stærðfræði kost á því að ljúka við fyrsta áfanga stærðfræði á framhaldsskólastigi.
Með fyrirvara um breytingar á Aðalnámsskrá framhaldsskóla frá Menntamálaráðuneytinu.

Námsmarkmið 

· Að nemandi rifji upp og styrki grundvallaratriði talnameðferðar og algebru.

· Að nemandi geti sett upp og leyst dæmi sem fela í sér jöfnur og nái tökum á hlutfallshugtakinu.

· Að nemandi þekki undirstöðuatriði hnitarúmfræði í sléttum fleti.

· Að nemandi þekki helstu þríhyrningareglur og geti beitt þeim.

· Að nemandi hafi skilning á helstu hugtökum varðandi flatarmál og rúmmál.

Námsþættir

Meðferð talna og brota, veldi. Algebra: Liðun, þáttun, stytting og samlagning brota. Uppsettar og óuppsettar jöfnur af fyrsta stigi, jöfnuhneppi með tveimur og þremur óþekktum stærðum. Grunnatriði hnitakerfis og jafna beinnar línu. Grunnatriði rúmfræði. Hornaföll í rétthyrndum þríhyrningi. 
Kennsluaðferðir

Bein kennsla, innlagnir og dæmavinna.  Mikil áhersla lögð á sjálfstæð vinnubrögð. Farið verður í aðalatriði textans á töflu og sýnidæmi reiknuð og útskýrð eftir því sem þurfa þykir og tími vinnst til. Annars er lögð megináhersla á sjálfstæð vinnubrögð nemenda. Því er þýðingarmikið að lesa vel texta og skoða eða reikna sýnidæmi. Æfingadæmi skulu nemendur leysa sjálfir eða með aðstoð kennara ef með þarf. 
.

Námsgögn

Stæ 103 eftir Jón Þorvarðarson, útg. 2007 eða síðar. 

Skv. bókalista frá Fjölbrautarskólanum við Ármúla. 
Námsmat

Lokapróf 80%.  Verkefni, kaflapróf, heimapróf og skyndipróf 20%. 

Próf frá Fjölbrautaskólanum við Ármúla. 
Tímamagn 

2 kennslustundir á viku
Samfélagsfræði: 2 stundir 


Náttúrufræði: 2 stundir





Aðrar brautir en félags- og náttúrufræðibrautir





Grunn- braut 





Samfélagsfræði: 2 stundir 


Náttúrufræði: 2 stundir





Samfélagsfræði: 4 stundir 


Náttúrufræði: 2 stundir





Félagsfræði - braut 





Félagsfræðibraut








Samfélagsfræði: 4 stundir 


Náttúrufræði: 2 stundir





Samfélagsfræði: 2 stundir 


Náttúrufræði: 4 stundir





Samfélagsfræði: 2 stundir 


Náttúrufræði: 4 stundir





Náttúrufræði -braut 





Náttúrufræðibraut








Félagsfræðibraut eða náttúrufræðibraut








Samfélagsfræði: 4 stundir 


Náttúrufræði: 4 stundir





Samfélagsfræði: 4 stundir 


Náttúrufræði: 4 stundir





Félags- og náttúrufræði- braut 









